
PHILOSOPHY OF PEACE IN THE POETRY OF 

SHAH LATIF 
 

Abstract 
Peace is a basic element to survive the life process properly. Where 

life needs nutrition, clothing and shelter there life also needs the peace 

and tranquility. Peace is one of the highest human values.  Peace is 

basically the dearth of conflict, aggression, violence and war. Through 

histories all kind of Violence, war and hate are rejected but as things may 

happen, so history of war and violence is also written with the blood and 

swards. But it is also fact that sensible and sagacious persons have always 

condemned the war and violence. To oppose the conflict is actually to 

serve the peace and tranquility. Persons have always served for peace 

with nature and God to peace with oneself and other than oneself. 

In this research article it is tried to explore the concept of peace in 

the poetry of Shah Latif. Shah Latif have depicted all the four kinds of 

peace in his poetry which are known as; the peace with God, Peace with 

the universe (world of existence), Peace with one's self  and the Peace 

with others. In this research paper I have focused on all above through 

the poetry of Shah Latif. 

امن جو لفظ  ذهن تي ايندي ئي هك شغفتگي جو احساس اڀري  اچي ٿـو. ازل 

کان وٺي انسان رزق ۽ روزي کان پو جنهن شئي کي گهڻو تلاشيو ۽ ڳولهيو آهـي، اهـو 

امن آهي. ڇاكاڻ ته جتي به خوشحالي هوندي هئي، رزق، روزي گهڻي مقدار ۾ هونـدو 

هو، اتي ڌاريا حملو كندڙ كاهه كري ايندا هئا ۽ اناج وغيره ڦري ويندا هئا. دنيـا ۾ 

سڀ کان پهريون جنگيون اناج ۽ کاڌي پيتي جي شين جي كري لڳيون هيون، بلكه 

اڄ به اكثر جنگيون وسيلن تي قبضو كرڻ ۽ انهن کي ڦرڻ لا لڳن ٿيون. امن جنگ 

جو ضد آهي. جنگ جو تصور ذهن تي ايندي ئي هك بيچيني جي لهر اڀري پوي ٿي، 

جڎهن ته امن جو لفظ ذهن تي ايندي ئي فرد پُرسكون ٿي وڃي ٿو. امن و امان، حفظ ۽ 

امان، حفاظت، تحفظ، محفوظ،  پُر امن فضا، پُر امن ماحول ۽ پُر امـن مـعـاشـرو يـا ان 

جهڑا ٻيا لفظ ذهن ۾ هك ٿانيكو ۽ وڻندڙ تصور پئدا كن ٿا ۽ اهي اصطلاح  هـر ذي 

 شعور جا آئڈيل ٿي سگهن ٿا. انگريزي امن لا هي چوڻيون مشهورآهن ؛

"Peace at any price.", "The most disadvantageous peace is better 

than the most just war.", "Peace is more important than all justice.", "I 

prefer the most unjust peace to the justest war that was ever waged.", 

"There never was a good war or a bad peace.(1)  ”  

مختلف علمن ۾ امن کي مختلف نمونن سان سمجهيو ۽ سمجـهـايـو ويـو آهـي. 

” ذهـنـي حـالـت“ كن امن کي سوشل كانٹريكٹ سڎيو آهي. كن وري امـن کـي، 

 يعني مينٹل اسٹيٹ سڎيو آهي ته كن وري امن جا وڌيك چار قسم ڄاڻايا آهن.

1. Peace with God  خدا سان امن 

2. Peace with the universe (world of existence) كائنات سان امن 

3. Peace with one's self  پنهنجو پاڻ سان امن 

4. Peace with others  ٻين سان امن 

مختلف مذهبن ۾ خدا سان امن کي هـك امـتـحـان كـري سـڎيـو ويـو آهـي، 

خدا “ ڇاكاڻ ته خدا هك پڇاڻو كندڙ هستي آهي، پر ڀٹائي ڏاڍو خوبصورتي سان 

 واري استعاري کي تازگي بخشي آهي.” سان امن

 جيكي مَنجهِه جَهانَ، سو تارِي تَڳي تُنهِنجـي،

 لُطفَ جِي لَطيفُ چئي، تـو وَٽِ كَـمِـي كـانَ،

 عَدَلَ ڇُٹان آن نَه، كو ڦـيـرو كِـجِ فَضُـلَ جـو.

جيكي كجهه هن جهان، هن دنيـا ۾ ‘خدا سان مخاطب ٿيندي ڀٹائي چوي ٿو، 

موجود آهي اهو تنهنجي ئي آسري ۽ سهاري آهي، تو وٽ امن، سكون ۽ خوشي جـي 

كا به کوٽ ناهي، جيكڎهن تو پڇاڻو كيو ته آئون آجو نه ٿي سگهنـدس ان كـري 

،۽ مـون کـي مـعـاف كـجـان منهنجا كريم رب پنهنجي فضل جو ڦيرو كجان ’

’. سڀني انصافن کان امـن وڌيـك اهـم آهـي‘ انگريزي جي مشهور چوڻي پڻ آهي ته 

"Peace is more important than all justice."  ،ساڳي ئي ڳالهه ڀٹائي پـڻ كـري ٿـو تـه

خـدا ’  آئون عدل يا انصاف سان آجو نه ٿي سگهندس مون تي فضل ۽ مهربانـي ٿـئـي.‘ 

تـون ‘ کان امن، سكون ۽ فضل گهرڻ کانپو ڀٹائي بندي کي به تلقين ٿـو كـري تـه، 

خدا کي ڇڎي ٻين جو ٻيلي، همراهه ۽ مددگار ٿي انهن کان مدد ڇو ٿو گهريـن، تـون ان 

كريم، رحيم ۽ رحمان جي ويجهو اچ جيكو سموري جڳ جهان جو مالـك ۽ والـي 

آهي، يقينن اهو سک، سكون ۽ امن سان رهندو، جيكو پنـهـنـجـي پـروردگـار سـان 

 عشق كندو ۽ ان سان ناتو جوڙي رکندو.

 ڇــاکــي وَڃِــيــو ڇــو، ٻــيــلــي ٿـِـئــيــن ٻِــيَــنِ جــو،

 وَٺُ كَنجَكَ كَرِيمَ جِي، جَڳَ جو والـِي جـو،

 سَؤکو هُوندو سو، جِـنـهـن جـو عِشـقُ ا سـيـن.

 وائي ۾ پڻ امن جي گُهر ۽ خواهش آهي،شاهه لطيف جي هن 

 كنڌِي سارِيان كانَ، يا اَمُن اَمانَ!

ـــان. ـــي ـــائِ ـــي ڀ ـــلاٹِ ـــهَ ٻِ ـــه ـــاج ـــي! ٻ ـــا الاِهِ  ي

 ڳَــڻَــڻَ ڳــاڻــيــٹــو نــاهِ كــو، اَپــر ٿـِـيــا عِصــيــانَ،

ـــان. ـــي ـــائِ ـــي ڀ ـــلاٹِ ـــهَ ٻِ ـــه ـــاج ـــي! ٻ ـــا الاهِ  ي

ــعَــرو، نِــگــهــبــانَ، ــرِيــن! نَ  سُــڻُ سَــٻــاجــهــا سُــپِ

ـــان. ـــي ـــائِ ـــي ڀ ـــلاٹِ ـــهَ ٻِ ـــه ـــاج ـــي! ٻ ـــا الاِهِ  ي

 هنَِ مُنهنجي حالَ تي، هَئي هَئي كَـنِ حَـيـوانَ،

ـــان. ـــي ـــائِ ـــي ڀ ـــلاٹِ ـــهَ ٻِ ـــه ـــاج ـــي! ٻ ـــا الاِهِ  ي

ــنــڻــو، كَــرِ ڀــيــرو مــٿــي ڀــانَ، ــنــي پِ  ويــٺــو پِ

ـــان. ـــي ـــائِ ـــي ڀ ـــلاٹِ ـــهَ ٻِ ـــه ـــاج ـــي! ٻ ـــا الاِهِ  ي

 خـالـِـقَ تــان خُــوبُ كِــيــا، گــولَـنِ جـا گُــذرانَ،

ـــان. ـــي ـــائِ ـــي ڀ ـــلاٹِ ـــهَ ٻِ ـــه ـــاج ـــي! ٻ ـــا الاِهِ  ي

 وِيـــرُ وَسِـــيـــلـــو آهـــيـــيـــن، داڙوُ ۾ دِيـــوانَ،

ـــان. ـــي ـــائِ ـــي ڀ ـــلاٹِ ـــهَ ٻِ ـــه ـــاج ـــي! ٻ ـــا الاِهِ  ي

 اُتي عَبداللـطِيفُ چَئِـي، سُـڻِـج كـا سُـلـطـانَ،

ـــان. ـــي ـــائِ ـــي ڀ ـــلاٹِ ـــهَ ٻِ ـــه ـــاج ـــي! ٻ ـــا الاِهِ  ي

، عدل جو طالبو آهي. پر شـاهـه لـطـيـف عـدل يـا ’ خدا سان امن‘ جيتوڻيك هو 

انصاف مان فرد جي جند نه ڇٹندي ڏسي ان ذات واحد کي فضل جي درخواست كـري 

ٿو. ڇاكاڻ ته فرد جڎهن روحاني طرح سان خالي ٿي وڃي ٿو ته هن کي رڳو هـك ئـي 

 رستو نظر اچي ٿو ۽ اهو رستو کيس خدا سان جوڙي ٿو،

All humanity is seeking the answer to the confusion, the moral 

sickness, the spiritual emptiness, that oppresses the world. All mankind 

is crying out for guidance, for comfort, for peace. (2)   

فرد جي ويڳاڻپ ۽ اكيلائي کيس جتي پاڻ تي سوچڻ تي مجبـور كـري ٿـي، 

اتي اهائي اكيلائي کيس فطرت سان هم آهنگ كري ان سان لاڳاپا استـوار كـرڻ 

واري ڳـالـهـه ’  كڎهن سڀيئي سبحان جي كر حوالي كم‘ لا آمادو كري ٿي. ۽ هو 

 كري ٿو ته كڎهن وري چوي ٿو، 

هـ دمَُ،   ٻوڙِيين چاڙهيين توُن ڌڻِي! ٻيِ جو دعَويٰ دسَـي نَ

 هنَِ مُـنـهـنـجـي حـالَ جـو، مـيـهَـرَ تـي مَـعـلـمَ،

 رک ڀيلي جـو ڀَـرَمُ، جـو اَچِـي پِـيـو اَجـهـورَ ۾.

رکڻ جي گذارش به هو ان ذات کي ئي كري ٿو. آخـر ائـيـن بـه ’  ڀيلي جي ڀرم‘ 

يعني فرد پـاڻ کـي گـهـٹ كـري ’  جو بندو كم كري، سو مڑيوئي ڏوهه‘ چوي ٿو ته، 

 ازلي قوت سان لاڳاپو قائم كري ٿو ۽ ان ۾ ئي هن کي پناهه ملي ٿي.

جيكڎهن خـدا ناليواري ليکك رسل ڊسپيررس ته ان حد تائين به چيو آهي ته 

 موجود آهي ته اسان انجا زرڙا آهيون.

 If God exists, we are atoms of that, almost infinite Being and 

without doubt among such atoms those who think do exercise an action 

upon the evolution of God. (3) 

 ٻي پاسي تصوف ۾ ته مخلوق کي خدا جو خاندان سڎيو ويو آهي.

 ) 4(” الخلق عيال ا“             

پر فرد پاڻ کي ان ذات جي اڳيان هميشه هيڻو محسوس كيو آهي ۽  ان در تـان  

 ڏڏ ٿي ڏان گهري ٿو،

 ڏَڏُ ٿيِ ڏانُ گهُريجِ تُـون، ڇَـڎي وِڄـا جِـي وائـِي،

ــو لائـِـي، ــازي ت ــا، ت ــاهـِـي ــب ــن ــرَ راتِ سَ  سَــڀَ

 جو ڄاڻي نهَ كائيِ، تنِهن سين ٻيلي ڌڻَيِ ٻاجهُه كـي. 

دنيا جا فلسفا ان ڳالهه تي يقين رکن ٿا ته پائيدار امن جنگ ۽ جستجـو توڙي جو 

کان سوا ممكن ناهي، ڇاكاڻ ته پرماري قوتون تيستائين پُر امن قومن کي امن سـان 

رهڻ نه ڏينديون جيسيتائين انهن کي اها خاطري نه ٿي وڃي ته هو پنهنجو بچا كـري 

سگهن ٿيون. پنهنجو بچا توڙي جي جنگ جي ئي هك صورت آهي، پر ان ۾ كنهـن 

هـڻ ڀـالا وڙهـه ‘ جو حق ڦرڻ وارو عنصر موجود ناهي هـونـدو. شـاهـه لـطـيـف جـڎهـن 

جو درس ڏئي ٿو ته ان ۾ حملي جو عنصر نه بلكه پنهنجي بچا جو عـنـصـر ’  ڀاكرين

موجود آهي. شاهه سائين پنهنجي شاعري ۾ جيكي ٿوريون تلقيـنـون كـيـون آهـن 

انهن ۾ جاڳڻ/اوجاڳا كرڻ، همت كرڻ، جستجو كرڻ پڻ شامل آهي. هن وائي ۾ 

 پڻ ساڳي ڳالهه آهي:

 وائي 

 جــاڳــو، يــارا! جــيــڎِيُــون! پــاڻَ پَــرنــجــي،

ــرنــجــي. ــاڻَ پَ ــون! پ ــڎِيُ ــان، جــي  جــاڳــو جــوش

 هَلـنـدي حَـبـيـبَـنِ ڏي، ويـلـو وِچَ نـه كـجـي،

 شاهه لطيف وٽ امن جو عالمي فلسفو

 آهي مـوتُ مِـڑِنِ تـي، گـوڙِيُـون كـيِـو گَـجـي،

ــدا ٿــو سُــڄــي، ــنــدُ اوچــتــو، جــو سَ  اَجَــلُ ايِ

 آگـو عـيـبَ آنـهــجـا، ڍَكِـيـا ڳُــجـهـهَ ٻُـجـهــي،

 جيكِي وَهي وُجُودَ ۾، صاحـبُ سـو سَـمُـجـهـي،

ــي، ــه ــه اََ اَج ــهِ ــج ــن ــو مَ ــي، ج ــي اُن ک ــنُ آه  اَمُ

 جاڳو جوشان، جيڎِيُون!

امن کي ا جي اجهي سان منسوب كرڻ پڻ هك معنيٰ خيز اسـتـعـارو آهـي، 

 جنهن ۾ ڀٹائي معنا جون نيون سرحدون متعين كيون آهن.

ــکــري، ــادمَ جَ ــان ج ــٿ ــو، هَ ــه پ ــي وِچ نَ  وِٿِ

،پيئـي سـو پُـر ٿـِئـي، جـو حـاتَـمَ پـاسـي هـو 

 كَيفَ ڌاران كو، جِيـئـي كـو مَ جـهَـانَ ۾.

كيف کان سوا جهان ۾ جيئڻ ضرور ڏکيو هوندو. پو اهو كيف مڌ جو هـجـي 

 يا علم جو، يقينن  اهو كيف علم ۽ ڏاهپ جو ئي هوندو.

ڀٹائي گهڻ رخو شاعر آهي، سندس هر رخ عظيم ۽ اعليٰ آهي. شاهه جو رسـالـو 

هك اهڑو دستاويز آهي، جنهن کي پيار،  امن ۽ محبت  جو مـيـنـيـفـيـسـٹـو پـڻ سـڎي 

 سگهجي ٿو،

شاهه سائين جو سمورو رسالو سون ورنين سٹن سان سٿيو پيو آهي. رسالـي جـا “ 

ٹيهه ئي سر روشنين، رهنماين ۽ خوشبوئن سان ڀريا پيا آهن. رسالي مان سوين روشـن 

سج نكرندي محسوس ٿين ٿا. اها سندس خيال جي بـلـنـدي ۽ پـاكـائـي آهـي جـو 

ورهين پڄاڻان به سندس پيغام جيئن جو تيئن اثر انگيز ۽ دل آويز آهـي. اهـڑي ريـت 

شاهه سائين جي رسالي سان لنو لائيندڙ لطيف شناس جهڑوكر دنيا شنـاس ٿـي پـون 

ٿا. هو پڻ کري ۽ کوٹي جي پرک كرڻ لڳن ٿا. ڇاكاڻ ته مٿن ڀـٹـائـي جـي عـظـيـم 

ڏاهپ جو هٿ رهي ٿو. اها سندس كلام جي خوبي آهي جو اڄ هر سنڌي، هـرعـلـم ۽ 

 )5”(ادب دوست وٹائنس محبت ۽ ميٺ سان گڎ سونهن ۽ سڃاڻ جو سبق وٺي ٿو.

شاهه سائين جي شاعري ۾ عالمي امن جو ذكر آهي، هو سڄي عالم انساني تـه 

 ڇا بلكه چرند، پرند ۽ فطرت سان به امن جو تمنائي آهي.

هتي سڀ کان پهريان ته اهو سوال ٿو پئدا ٿئي ته ٻيو كير آهي؟ پنهنجي وجـود 

کان سوا هر وجود ٻيو ۽ غير آهي. جتي ڀٹائي خدا سان امن جي ڳالهه كـئـي آهـي، 

۾ ممكن آهـي. ’  هيٺاهين هلڻ‘ اتي هو ٻين سان به امن چاهي ٿو، ٻين سان امن صرف 

يا ٻين جي سخت لهجي جي موٽ ۾ نرم لهجي سان مخاطب ٿيڻ سان به ٻين سـان امـن 

 ممكن ٿي سگهي ٿو.

 كو جو آهسِِ كوڏُ، ٻـاروچـاڻـِي ذاتِ سـيـن،

 سُڻائي جَـڳَ کـي.” جِيُّ “، تَه ”ٻوڏُ “جي هو چُونسِِ 

يعني هن کي ٻاروچاڻي ذات سان كا اهڑي انسيت آهي، محبت، كوڏ، مـاڻـو 

ٿي مليس تڎهـن بـه ’  ٻوڏ‘ يا ’  دڙود‘ ، ’ ڦوٽ‘ ۽ پنهنجائپ آهي، جو اتان سڎ جي عيوض 

ملي آهي. ٻيـن سـان امـن اهـڑي ’  ڀليكار‘ ۽ ’  جي‘ جڳ کي اهو پئي ٻڌائي ته کيس 

روش هلڻ سان ممكن آهي. پرشرط آهي ته ٻيا توهان جي وجود کان سوا ته ڀلـي ٻـيـا 

اهڑا ٻيا يقينن پنهنـجـا نـه ’  ڌريان ئي ڌاريا، مٹ مئي جا نه ٿيا‘ هجن پر ڌاريا نه هجن، 

هـڻ ڀـالا، وڙهـه ‘ ٿيندا ۽ انهن سان ڀٹائي امن بدران جنگ جي ڳالـهـه كـئـي آهـي، 

هو چونـي تـون نـه ‘ جو ڏس انهن لا ئي ڏنل آهي. پنهنجن لا ته هو چوي ٿو، ’  ڀاكرين

 ، يعني ڀٹائي پنهنجن سان امن ٿو چاهي.’چئو، واتان ورائي

 ٻـاروچَـنِ سـيـن،
َ

 ڀَلِي كَري ٿيِـوم، هـِي سَـڱ

 وَڃِــي كــيــچ ڏِٺــومِ، پُــٺِــي لَڳِــي جَــنِ جــي.

— 

 اَدِيُــون كــا ايِــنــدي، ڇَــپَــرِ مُــون سَــڱ ٿِــيــو،

ــدي، ــيــران مــيــن ــلِ ــنِ کــي، مَ
َ
ــسِ لڱِ ــيــنــدِيَ  لائِ

 وِندُرِ آئُون ويـنـدي، آري ڄـامُ اَجـهـو كَـري.

— 

 سَـردي سـالـِمُ نَـه رَهـان، گَـرمِـي ٿـِيـان گُــدازُ،

ــازُ، ــي س ــڻ ــلُ هَ ــائِ ــون، س ــانَ تُ ــج اَم ــنُ ڏي  اَمُ

 ربــابِــي کــي رازُ، خــالِــصُ ڏيــجِ خَــلِــيــلَ جــو.

’ توسان منهنجي سهڻل سائين رهـجـي اچـي شـل...‘ سنڌي اساسي شاعري ۾ 

جهڑو استعارو ملي ٿو، جنهن ۾  محبوب سان رهجي اچڻ وارو خيال اصل ۾ مـحـبـوب 

 سان امن قائم ٿيڻ ڏانهن اشارو آهي.

 ڀٹائي جون به سڀئي سورميون پنهنجن محبوبن سان امن چاهين ٿيون.

هو محبوبن جي ڇانو ۾ رهڻ چاهين ٿيون، انهن جي حفاظت ۽ تـحـفـظ  ۾ رهـڻ 

چاهين ٿيون. هو انهن کان ڌار رهڻ نٿيون چاهين، ڇاكاڻ ته سندن خيال آهي تـه هـو 

 جيكي پنهنجي كانڌ کان پري آهن، اهي غير محفوظ آهن.

 سَردي سالمُِ نَه رَهان، كـوسِـي سَـهـان كَـانَ،

ــيــا دانَ، ــون، دُورِ كَــري ٻِ ــنُ ڏيــجِ اَمــانُ تُ  اَمُ

 پانڈَپ! کائـِي پـانَ، وِجـهِـجِ پِـكَ پـيـنـارَ تـي.

نه صرف ڀٹائي جون سورميون امن جون متلاشي آهن بلكه هن جا ٻيا كـردار 

 به ساڳي تمنا ۽ خواهش رکن ٿا.

 تــو دَر آيُــسِ راڄِــيــا، هـِـهَــڑو وَٺـِـي حــالُ،

ــوالُ، ــا! سُ ــه ــاج ــٻ ــو، سَ ــلَ ج ــي ــلِ ــجِ عَ ــي ــائ  اُون

 اَڱــڻِ مَــٿــي آنــهِــنــجــي، كَــهــي كــي قَــوالُ،

ـــي. ـــو اُنَ ک ـــنُ ڏِي ـــالُ، اَمُ ـــري ڀ ـــلا! كَ  ڀَ

— 

ــري دُور، ــا دَرَ كَ ــي ــا، ٻِ ــي ــسِ راڄِ ــو دَرِ آيُ  ت

ــردَمِ اُن حُضُــور، ــي، هَ ــڻ ــيــنَ هَ ــلُ ٿــو سَ  ســائِ

 ٻـِـيـــو نَــه مَڱِـــي مُــور، اَمُـــنُ ڏيــو اُنَ کـــي.

ڇا اسان وساري سگهون ٿا ته اهو امن جي خيرات گهرندڙ ٻيجل را ڏياچ جو سر 

 كيئن وٺي ويو. لاشك ڀٹائي جا كردار هر لحاظ کان اهم ۽ اتم آهن.

 سهسين شُكرانا، كوڙيين ڀـالَ كَـرِيـمَ جـا.

 حَمدَ چَئـج حَـكِـيـمَ کـي، جـورِ هَـڻِـي جـانـا،

 كـــــوڙيـــــيـــــن ڀـــــالَ كَـــــرِيـــــمَ جـــــا.

 تــائـِـبَ ٿـِـيــو تَــكِــڑا، جــوشــان، جُــوانــا،

 كـــــوڙيـــــيـــــن ڀـــــالَ كَـــــرِيـــــمَ جـــــا.

ــا، ــان ــم ــنُ ايِ ــان، اَم ــف ک ــي ــطِ ــون لَ ــن تُ ــي ــه ــه لَ  تَ

 كـــــوڙيـــــيـــــن ڀـــــالَ كَـــــرِيـــــمَ جـــــا.

— 

 ڀَـــرَمُ ڀـــاروڙي رَهـــي، جِـــنـــهـــن آڇِـــي اُن!

ــنَ، ــسِ تُ ــونِ ــڌِيــان، تــوڙي پُ ــي وِن ــٺِ ــڻِ وي ــه ٻُ  تَ

 غافـِلِ رَکُ غَـرِيـبِ کـي، عُـمَـرَ! مَـنـجـهـهِ اَمُـنَ،

 سَـرَتـِـيــنِ ســاڻِ سَــمُـن، آهِــمِ اُٺـِـي مِــيـنــهَــڑيــن.

— 

ــنَ پــارَ، نــه هُــن، ويــچــاري وَهــهَ وچ ۾!  هِ

 نيَِـچُ نـِهـاري نَـه گـِهـڑي، تـِنـهـن ۾ پِـيَـسِ تُـنَ،

ــيــن. ــنَ، اران كِــنــهــن اُكــارِي  اََ، ســاڻُ اَمُ

فطرت سان امن پڻ تمام گهڻو اهم آهي، توڙي جو فرد فطري لقائن ۽ انيائن کـي 

منهن ڏيڻ لا هك ڊگهو جدوجهد كئي آهي. انسان  ٻوڏن، زلزلن، بـرسـاتـيـن، ڳـڑن،  

وڏ ڦڑن، جهكن ۽ جهولن کي منهن ڏيندي جهڑوكر فطرت سان مهاڏو اٹـكـائـيـنـدو 

رهيو آهي. پر اهو مهاڏو جڎهن غير فطري طريقن سان اٹكائجي ٿو ته فرد اڃا وڌيـك 

ڏوجهرن جو شكار ٿي پوي ٿو. پو پوپ جهڑي ماڻهو کي به امن جي عالمي ڏينهـن تـي 

 هي بيان ڏيڻو ٿو پوي ته،

”In our day, there is a growing awareness that world peace is 

threatened not only by the arms race, regional conflicts and continued 

injustices among peoples and nations, but also by a lack of due respect 

for nature, by the plundering of natural resources and by a progressive 
decline in the quality of life.“(6) 

يعني اڄ عالمي امن کي جتي هٿيارن جي ڊوڙ، مقامي جهـيـڑن ۽ وڳـوڙن  مـان خـطـرو  

گهربل آبرو نه ڏئي كري اسان فطري حوالي سان هك وڏي ڀونچـال آهي اتي فطرت کي  

۽ اسان کي وڏو خطرو فطري حادثن ۽ واقعن مان آهي، جـنـهـن سـان  ۾ گهيرجي رهيا آهيون 

زندگي هك نئين ڏچي ۾ پئجي سگهي ٿي. پر ڀٹائي وٽ فـطـرت سـان جـنـگ ۽ جـهـيـڑي  

بدران امن جو درس ملي ٿو. شاهه سائين جي شاعري فطري مـنـظـرن جـو هـك اهـڑو اظـهـار  

 آهي، جنهن ۾ هر هنڌ فطرت پنهنجي شفقت ۽ رنگينين سان هم كنار نظر اچي ٿي.  

 چــاهَــكَ چَــريِ تــارِ تَــري، آيُــون مَــٿــي كُــنَ 

 كوڙيين كَرَ کَڻِـنـدِيُـون، سـاهَـڑَ جـي سَـمُـنَ،

 مينهون ساڻُ اَمُـنَ، پَـرچِـي پـارِ لَـنـگِـهـنـدِيُـون.

فطري منظرن۽ مظهرن جي حوالي سان شاهه سائين جي شاعري ۾ سمنڈ، پهـاڙ، 

مينهن، ميهوڳيون، جهكون جهولا سڀ فرد جا فطري دوست ٿي سامهون اچن ٿا.شـاهـه 

سائين جي شاعري ۾  سمنڈ ۽ پهاڙ يا ڏونگر ته ڏيندڙ ۽ عطا كندڙ جي حيثيـت سـان 

 ملن ٿا. پر اها عطا كجهه جاکوڙ جي گهرجائو به آهي.

 جيكـو ڏُٿُ كَـري، تـه ڏُونـگَـرُ ڏورَڻُ ڏاکُـڑو،

ــتَــنِ کــي. ــون سُ ــرُ كِــيــنَ ڏِئــي، سُــوکَــڑِيُ  ڇَــپَ

يعني جبل يا پهاڙ سوکڑيون ته ڏئي ٿو پر انهن کي جيكي ڏونگر ڏورين ٿـا. هـو 

ستن کي كڎهن به سوکڑيون نٿو ڏئي. فرد فطرت کان ڌار ناهي، هو ان جو حصو آهـي، 

 ان كري هو ان سان هم آهنگي جي گهرجائو آهي.

 …“In one sense, every thing is a part of nature for there is a 

sense in which nature is just the totality of every thing.” (7) 

يعني كائنات ۾ موجود هر شي كنهن نه كنهن ريت فطرت سان سـلـهـاڙيـل 

هوندي آهي. بلكه فطرت ته شين جي كليت جو نالو آهـي. جـڎهـن سـڀ كـجـهـه 

فطرت جي ڏور ۾ ٻڌل آهي ته فطرت سان پيار اصل ۾ فرد جو پاڻ سان پـيـار آهـي. هـو 

 فطري لقائن جي خدمت كري ٿو. 

سمنڈ جي حوالي سان ته ڀٹائي ان جي سيوا ۽ خدمت جي ڳالهه كئي آهي. هـو 

چوي ٿو سمنڈ جي سيوا يعني خدمت كيو ڇاكاڻ ته ان ۾ كيترا ئي امـلـهـه خـزانـا 

آهن، جيكڎهن توهان سمنڈ جي خدمت كئي ته هو توهان کي ڀـري ڇـڎيـنـدو، پُـر 

 كري ڇڎيندو.

 سيوا كَرِ سَمُنڈَ جِي، جِتِ جَـرُ وَهـي ٿـو جَـال،

 سَئين سُپڄُن سَمُـنـڈَ ۾، مـاڻـكَ، مـوتـي، لالَ؛

 جي ماسو مِليئِـي مـالَ، تـه پُـوڄـارا پُـرِ ٿـئـيـن.

 ســي پُــوڄــارا پُــر ٿـِـيــا، سَــمُــنــڈُ ســيــوِيــو جَــنِ،

ــرِنِ، ــواهَ ــي جَ ــوتِ ــان، جُ ــقَ م ــي ــمِ ــون عَ ــدائ  آن

ــهــرِنِ، ــطِــيــفُ چــئــي، لالُــون مــان لَ ــڌائُــون لَ  لَ

 كـانـهـي قِـيـمَــتَ تَـنِ، مُـلُ مَــهـانـگـو اُنِ جــو.

يعني سمنڈ جيكو فطري جمال ۽ جـلال جـو هـك وڏو اهـڃـاڻ آهـي، شـاهـه 

سائين جي شاعري ۾ سمنڈ سان امن صرف ان ڳالهه ۾ آهي ته ان جي خدمت كـئـي 

وڃي،  ان کي نذرانو ڏنو وڃي، ڏيئا ٻاري ان ۾ لوڙهيا وڃن ۽ موٽ ۾ سمنڈ ٻين سوکڑيـن 

سان گڎ انهن سامونڈين کي به موٹائي آڻيندو جيكي شكار سانگي سمنـڈ ۾ گـهـڻـو 

 اڳتي نكري ويا آهن. 

 جَنِين كـارَڻِ مُـون، ٿـي تَـڑَ پُـوڄـارا پُـوڄِـيـا،

ــا. ــڻَ آئـِـي ــڄَ ــي سَ ــئ ــدُون، ســي ــنِــيَــمِ اُمــي  پُ

— 

 وائُنٹِـيُـون ٿـِيُـون وَرَكَـنِ، اَڃـا سِـڑَه نـه پَـڌرا،

 سيئـي ٿـِيُـون مَـركَـنِ، جُـنِـيـن سَـنـدا آئـِيـا.

— 

 کُـوهَـنِ سِـرِ وانـئـٹِـيُـون، وائُـنـٹِـيـنِ سِـرِ ڳَـنـڍَ،

ــيــا. ــونــڈي آئِ  کــيــڑي کــيــڑي کَــنــڈ، مــا ســامُ

جن سمنڈ جي سيوا كئي آهي ۽کٿوري جا تحفا ڏنا آهن. سمنڈ موٽ ۾ انـهـن 

کي پنهنجا پيارا موٹائي ڏنا آهن. شاهه سائين لڳ ڀڳ سڀني فطري منظرن سـان امـن 

جي ڳالهه كئي آهي سوا درياهه جي. درياهه ڇاكاڻ ته سهڻي کي ٻـوڙيـو آهـي، ان 

كري شاهه سائين كڎهن ان جي لا سكڻ جي ڳالهه كئي آهي ته كڎهن ان تـي 

 ڏينهن قيامت جي دانهڻ جي ڳالهه كئي آهي.

 واهُڑَ! وَهين مَ شال، سُكِي ٻـيـلاٹـِيُـون ٿـِيـيـن!

 پَسـان تُــنـهِــنــجــي پــيــٹَ ۾، لاڻــا، لُـوتَ لـِـيــارَ،

 جِنهـن تـو سَـڀَ ڄـمـارَ، آسـائـِتـيُـون ٻـوڙِيُـون.

واهڑ يا درياهه سان ڀٹائي ائين گفتگو كئي آهي ڄڻ اهو كـو سـنـدس ڄـاڻ 

سڃاڻ وارو هجي، هو کيس چوي ٿو، اي درياهه ايڎو اتامرو نه ٿي سڀاڻي توکي به لـيـکـو 

 ڏيڻو پوندو، ڇاكاڻ ته سدائين ته سانوڻ نه هوندو نه.

 واهَــڑَ! ڀِــريُــون مَ پــا، تــو پُــڻِ لــيــکــو ڏِيَــڻُــون،

ــيــنــئــيــن نــه هَــونــدا  ســدا ســاوَڻِ ڏِيــنــهَــڑا، هِ

ـــرَ اُتـــاهـــان لَـــهـــي.  وِهـــاڻِـــي ويـــنـــدا، اوڀَ

ڀٹائي بنيادي طور تي ته امن پسند آهي. پر هو عشق جي مامري ۾ قـربـانـي کـي 

مان کان وڌيك سمجهي ٿو. اهو پڻ هك ڊگهو بحث آهي. آئون هتي صـرف ٻـه بـيـت 

 ڏيان ٿو. جن ۾ امن بدران عشق ۽ قرباني کي فوقيت حاصل آهي.

،ــرُ مُــنــيــائِــي هــو  كــاتِــي تــکِــي مَ ٿــئــي، مَ

ــڑا. ــٿ ــا ه ــان ج ــري ــون پِ ــو، م ــنِ ت ــانَ وُرَم  م

— 

 جان وڍئين تان ويههُ، نه ته وٺيو واٽ وان تـون،

 هيِ تَنين جو ڏيـهـهُ، كـاتـِي جَـنِـيـن هـٿَ ۾.

شاه سائين جي شاعري امن جي حوالي سان هك اهڑو دستاويز آهي، جنهـن ۾ 

امن جون كيتريون ئي صورتون موجود آهن. هو انسان کي خدا ۽ فطرت سان به پُرامن 

ماحول ۾ ڏسڻ ٿو چاهي ته هو انسان کي انسان سان به پُرامن رهڻ جي ڳالهه كـري ٿـو. 

تان جو هُن فرد کي پنهنجي پاڻ سان به پُر امن رهڻ جي ڳـالـهـه كـئـي آهـي. جـيـئـن 

فرائيڈ جو چوڻ آهي ته فرد جيكڎهن سڌي يا اڻسڌي طرح پاڻ کي ٿوري به تكليـف 

ڏئي ٿو ته اهو جهڑو كر پنهنجي پاڻ سان دشمني ٿو كري. شاهـه سـائـيـن پـاڻ سـان 

دشمني نه بلكه دوستي ۽ امن قائم رکڻ جي ڳالهه كئي آهي. شـاهـه سـائـيـن فـطـري 

قدرن جو تمام وڏو شاعر آهي ان كري سندس شاعري ۾ هر وڏي قدر وانگر امن کي به 

دوسـت مـٺـا “ اهم جا مليل آهي. هو نه صرف فرد جي خوشحالي چاهي ٿو بلكه هـو، 

جهڑي آفاقي سٹ چئي پاڻ کي عالمي امن ۽ خوشحـالـي ” دلدار عالم سڀ آباد كرين

 جو پيغامبر ڊكليئر كري ٿو.

نوٽ: مقالي ۾ كتب آيل بيت ۽ وايون علامه آ آ قاضي جي ترتيب ڏنل شـاهـه جـي 

 رسالي تان ورتيون ويون آهن.

 

 حوالا: 
1. https://www.brainyquote.com/quotes/quotes/d/desiderius133928.html 

2. Graham Billy, Peace with God, w publishing group united states of America, 1952, page, 3 

3. The Art World, Vol. 1, No. 3 (Dec., 1916), pp.224 

 13تاريخ تصوف ، پروفيسر يوسف سليم چشتي دارالكتاب، اردو بازار لاهور،  صفحو؛ .4

شاهه لطيف جي شاعري جو جديد اڀياس، ڊاكٹر شير مهراڻي، سوجهرو پبليكيشن  .5

 131ع ص، 2014كراچي، 

6. https://w2.vatican.va/content/john-paul-ii/en/messages/peace/documents/hf_jp-ii_ mes_ 

19891208_xxiii-world-day-for-peace.html 

7. The Aesthetic Appreciation of Nature, Malcolm Budd, Oxford university press, N. York 2002 

pp.2 

 شاهه لطيف وٽ امن جو عالمي فلسفو


